
BISMILLAHIR RAHMANIR RAHEEM

Opolopo eniyan nse adua, ti won Ko ri apere gbigba adua,

ti o si je wipe owo ara won ni won fi da adua naa nu, nitoripe
won nse awon ohun ti o lodi si gbigba adua. Bee si ni Qlohun
ati ojise Re ti se ekunrere alaye lori awon ohun ti o le ma je ki
Olohun gba adua eniyan. Eleyi ni koko ti a o se alaye re ninu
akosile yi, ki Olohun se emi ati eyin ni eniti adua re yoo gba.

Awen ohun ti kii je ki adua o gba:

Ninu awon ohun ti kii je ki adua o gba gege bi Olohun ati

ojise re se so ni yi:

Ki Musulumi ma ni igbagbo ati ifokantan ninu
Olohun, iru eni yii yoo maa se adua pelu iye meji, ati
emi boya Olohun I'egba adua oun.

Ki 0 je pe inu haramu (awon ohun ti Qlohun se ni
eewo) ni eniyan ti n je ti o ti nmu. Gege bii, owo ele,
owo e¢yin ati abetele, dukia omo orukan, ati owo ti
eniyan ri nibi ise ati okowo ti Qlohun ko fe, bii oti,
elede, ole, jibiti ati bee bee lo. Eleyi Kii je ki Olohun
gba adua Musulumi.

Ki Musulumi ma fi okan si adua ti o nse. Gege bii ki

0 maa se nkan miran ni asiko ti o nse adua lowo,

nitoripe ohun ti Qlohun fe nibi adua ni ki a dari okan

ati emi wa si odo Oun (OQlohun), ki a si gbee jina si

gbogbo nkan miran yato si Qlohun Alagbara, ni asiko

ti a nse adua. Eleyi yoo je ki Olohun rii daju wipe

Oun tobi ninu emi wa ni ododo, yato si oro enu lasan.
Idi niyi ti ojise Olohun fi sope: (Olohun ko nii gbha
adua eniti ko ba fi okan si adua, ti o si muu ni
awewa).

Ki eniti 0 nse adua 0 maa kanju lati ri gbigba adua.
Ikanju gbigba adua je okan ninu ohun ti o le ma je ki
Olohun gba adua eda. Gege bii kii eniyan 0 maa sope
mo ti se adua titi Qlohun ko gbo adua mi, tabi ki o
sope: 0 ye ki Olohun ti gba adua mi lati igba ti mo ti n
be Olohun, ati bee bee lo. Ojise Olohun sope: (o daju
wipe Olohun yoo gba adua eniyan, pelu majemu ki
eniyan ko ma se sope mo ti n se adua lati igba pipe,
sugbon Olohun ko gbo adua mi).

Ki eniyan 0 maa se igberaga si QOlohun ninu adua re,
gege bii ki o sope: ti Olohun ko ba se ohun ti mo fe
titi asiko bayi, oun ko fe nkan naa mo, tabi ki o sope:
ti 0 ba je pe Iwo ni Qlohun ni otito, ti 0 si ni agbara,
mofe ki O se nkan bayi fun mi, ati bee bee lo ninu
awon isesi ikoja aaye ati igberaga si Olohun Oba.
Eleyi ni ojise Olohun nko fun wa nigbati o n so pe: (e
mase maa pa Olohun lase, ¢ si ma la le E lowo,
bikosepe ¢ toro ohun ti ¢ ba fe ni odo Olohun,
nitoripe ko si eniti o le hale mo Olohun tabi ti o le fi
agidi gba nkan lowo re).

Ki eniyan o maa se adua ti o le je atako si ohun ti
Olohun n fe, tabi ki o maa fi adua re beere ohun ti

Olohun ko fe. Gege bii ki eniyan sope oun fe ki
Olohun se oun ni ojise (anabi), tabi ki 0 maa beere
lodo Olohun ki iku 0 ma pa oun rara, abi ki eniyan o
se epe fun awon obi re, bakanna ni ki obi o se epe fun
omo re, ati ki a maa gbe ohun si oke (ariwo) fun adua,
gbogbo awon nkan wonyi ni Qlohun ati ojise re ko fe
ki a se. Gbogbo adua ti 0 ba ri bayi, Olohun ko nii
gba lowo ¢da.

Ki awon eniyan ko lati maa gba ara won ni iyanju lati
se daada ti Olohun fe, ki won si ma se ba ara won wi,
nigbati won ba se aburu ti Olohun ko fe, eyiti awon
onimimo npe ni (al-amru bil ma'ruuf, wan- nahyu
anil munkar). Eleyi wa ninu oro ojise Olohun ti 0 so
wipe: (¢ maa pe arayin lo si ibi ise rere, ki ¢ si ma se
gba ara yin laaye lati se ibaje, ti e ba ko, ti e 0 se bee,
ko nii pe; ko si nii jina ti Olohun yoo fi mu iya wa ba
yin lati sama (oke orun), ¢ 0 si maa pe Olohun,
sugbon Olohun ko ni gba adua yin).

Eleyi ni die ninu awon ohun ti o le mu ki Qlohun ko
ma gba adua Musulumi.

Alfa agba ti oruko re nje ibnul Koyyim so wipe:

“ohun ti a le fi adua we ni nkan ija ti a fi nda oju ija

ko ota, sugbon nkan ija yi ko lee sise, ayafi ki eniti o

fe lo o ki o ni agbara, ki nkan ija naa o si ni alaafia ti

0 peye, pelu ki 0 ma si idiwo kankan, ti meteeta yi ba

ti pe, ki a gba wipe ogun ti se, adua yoo si di gbigba,

sugbon ti ikan ninu meteeta ko ba si, ko si agbara lori
ota, ko le si oripa fun ohun ija”. [addau wad dawau:
26].

Nitorinaa, ghogbo eniti o ba nfe ki adua oun 0 maa
gba, onitohun gbodo mo wipe oun ni ise lati se, Ise
naa ni ki o se awon ohun ti a ti so siwaju nipa okunfa
ti adua fi maa n gba, ki o si jina si awon ohun ti kii je
ki adua o gba, bee ni ki oun naa si duro deede lori
esin Olohun. Ki o pa ofin Olohun mo, ki 0 si maa
ranti Olohun ni igba irorun siwaju igba isoro, ki
Olohun o le baa gbo tie.



